
Schlummerlied vom Bleibenzin
Studie über den Bleigehalt im Benzin im «New England Journal of Medicine» (USA): Kinder mit erhöhtem Bleigehalt
in den Milchzähnen haben nicht nur einen auffallenden, um 4,5 °/o niedrigeren Intelligenzquotienten, sie haben auch eine deutlich

langsamere Reaktionszeit als ihre weniger durch Blei belasteten Altersgenossen.

Trink nurae, trink: Milch miteme bitzeli Blei
Mer weiss es ja: E bitzeli Blei ischt drin
De Schtaat erlaubts. Das Blei chonnt vom Benzin
Jetz mached dLüt wäg dem esones Gschrei

Mer chönnti s Blei au uf der Syte Iah
Weischt, diä vom Autogschäft sind nüd defür
Sie säged, s Autofahre chäm dann z tüür
Du bischt na z chly, du chascht es nüd verschtah

Die interessierte Chreis, diä säged halt
E bitzeli Blei im Bluet macht schliessli nüt
Sie säged äbe: Wänn mer s Blei verbüüt
Seigs schlächt fürs Gschäft und säb sei höcheri Gwalt

Trink dyni Milch - de Schade ischt nüd gross
E bitzeli Blei - das muescht nüd tragisch näh
De Autohandel seit, es täg nüd weh
En chlyne Schade - und im Hirni bloss -

